
 ז”תשפוירא שיעור אור החיים הקדוש 

 "דו ביסט מיין קרוין!"

 ווערן א מרכבה לשכינה  -די ירושה פון אברהם אבינו 
 

 פארוואס שטייט עס אזוי? 

לשון   אין  מעשה  א  ליינט  מען  פאר,  אייך  שטעלט 

יַעֲקֹב   אֶל  ״הִגִיעַ  דארט:  שטייט  עס  און    - הקודש, 

דער   מיינט, אבער  וואס עס  רְאוּבֵן״. מען פארשטייט 

סדר כאפט דעם אויג. געווענליך וואלט מען געשריבן: 

״הִגִיעַ רְאוּבֵן אֶל יַעֲקֹב״. קודם ווער עס איז געקומען,  

 און דערנאך צו וועמען. 

דער הייליגער אור החיים שטעלט זיך אפ אויפן סדר  

 פון די ווערטער ביים אנהייב פון אונזער פרשה.

קודם    -   ״וַיֵּרָא ה׳ אֶל אַבְרָם״ אין פרשת לך לך שטייט  

זיך   האט  ער  וועמען  צו  דערנאך  און  השם,  שם  דער 

לָיו ה׳״ באוויזן. דא שטייט אבער   קודם ״אֵלָיו״,    -   ״וַיֵּרָא אֵּ

 צו אברהם אבינו, און ערשט דערנאך דער שם השם. 

 וואס וויל אונז די תורה דערמיט לערנען? 

און נאך א פראגע: דער אייבערשטער האט זיך באוויזן  

אבער וואס האט ער אים געזאגט?    -צו אברהם אבינו  

 וואו איז דער דיבור פון דער נבואה? 

לאמיר לערנען די הייליגע ווערטער פונעם אור החיים 

 : )בראשית י״ח, א׳, הפירוש הראשון(הקדוש 

ים   נָה הַכָתוּב לְהַקְדִׁ לָיו ה׳. יֵּשׁ לָדַעַת לָמָה שִׁׁ ״וַיֵּרָא אֵּ

ר בוֹ, שֶׁהָיָה לוֹ לוֹמַר   יל לְדַבֵּ תְחִׁ רְאֶה שֶׁהִׁ הָרוֹאֶה קֹדֶם הַנִׁ

הַמְקוֹמוֹת   בְכָל  ר  בֵּ שֶׁדִׁ ינוּ  מָצִׁ ן  כֵּ וּכְמוֹ  לָיו,  אֵּ ה׳  וַיֵּרָא 

ר הַקּוֹדְמוֹת: וַיֵּרָא ה׳ אֶל אַבְרָם וְ  ר לְזַרְעֲךָ וְגוֹמֵּ )שם    גוֹמֵּ

ל שַׁדָי י״ב, ז׳(  י אֵּ ר אֲנִׁ  : )שם י״ז, א׳(   , וַיֵּרָא ה׳ אֶל וְגוֹמֵּ

זוֹ.   נְבוּאָה  בִׁ לְאַבְרָהָם  נֶאֱמַר  מַה  לָדַעַת  יךְ  צָרִׁ עוֹד 

בְרָכָה אָמְרוּ  כְרוֹנָם לִׁ ינוּ זִׁ י בָא לְבַקְּרוֹ    פ״ו ע״ב( "מ  )ב  וְרַבוֹתֵּ כִׁ

ילָתוֹ, אֶלָא שֶׁלאֹ הֻזְכַר רֶמֶז לְדָבָר זֶה בַכָתוּב:  ב מִׁ כְאֵּ  מִׁ

שְׁרָה   שֶׁהִׁ יעַ  כַוָּנַת הַכָתוּב הוּא שֶׁבָא לְהוֹדִׁ י  רְאֶה כִׁ וְנִׁ

מְצָא  וְתִׁ ינָה,  לַשְכִׁ מֶרְכָבָה  וְנַעֲשָה  עָלָיו  ינָתוֹ  שְׁכִׁ ה׳ 

בְרָכָה לִׁ כְרוֹנָם  זִׁ מ״ז(  שֶׁאָמְרוּ  פרשה  רבה,  שֶׁהָאָבוֹת   )בראשית 

לָה   שֶׁגִׁ לָיו ה׳  אֵּ וַיֵּרָא  וְהוּא אוֹמְרוֹ  ינָה.  לַשְכִׁ מֶרְכָבָה 

לָיו לְהַזְכָרַת ה׳  בַת אֵּ ים תֵּ קְדִׁ לָיו, וְלָזֶה הִׁ ינָתוֹ אֵּ ה׳ שְׁכִׁ

שְׁמַע   נִׁ שֶלאֹ  מַה  ינָה,  הַשְכִׁ עָלָיו  תְגַלְתָה  שֶׁנִׁ לוֹמַר 

כִׁ  לָיו,  אֵּ ה׳  וַיֵּרָא  לוּי  בְאוֹמְרוֹ  הַגִׁ ין  בֵּ יק  יַפְסִׁ ה׳  י 

מְצָא שֶׁלאֹ נֶאֱמַר עוֹד וַיֵּרָא   ן. וְלָזֶה תִׁ תְגַלֶה בוֹ וְהָבֵּ לַמִׁ

אֶלָא   זאֹת  י  אַחֲרֵּ לְאַבְרָהָם  הַנֶאֱמָרוֹת  הַנְבוּאוֹת  בְכָל 

י מָצוּי הוּא לְפָנָיו עֲטָרָה לְראֹשׁוֹ״.   וַיאֹמֶר ה׳ כִׁ

 אברהם אבינו ווערט א מרכבה לשכינה 

א   צו  טיר  א  אונז  עפנט  הקדוש  החיים  אור  דער 

געוואלדיגער דערקענונג: די תורה דערציילט דא וואס  

האט   אייבערשטער  דער  געווארן.  איז  אבינו  אברהם 

משרה געווען זיין שכינה אויף אים. ער איז געווארן א  

 מרכבה לשכינה!

וואס מיינט ״מרכבה לשכינה״? ווי קען א מענטש ווערן  

 א מרכבה פאר דער הייליגער שכינה?

א מרכבה איז א וואגן. דער מענטש זיצט אינעם וואגן,  

און דורך אים קומט ער אן וואוהין ער וויל. דער וואגן  

האט נישט קיין אייגענע ריכטונג; מען פירט אים לויטן 

 רצון פון דעם וואס פארט אין אים.

ביים אייבערשטן איז דאס א משל. ער האט נישט קיין 

גוף און דארף נישט קיין וואגן וואס זאל אים טראגן.  

ווערט   מענטש  דער  אז  מיינט,  לשכינה״  ״מרכבה 

דורך   ביז  אייבערשטן,  צום  איבערגעגעבן  אינגאנצן 

און   אנטפלעקט  השם  רצון  דער  ווערט  אים 

 אויסגעפירט אויף דער וועלט.

דאס איז אברהם אבינו געווארן. זיינע הענט, זיינע פיס, 

מחשבה   זיין  מויל,  דעם   - זיין  געדינט  האט  אלעס 

אייבערשטן. מיט זיינע הענט האט ער געטון חסד, מיט 

זיינע פיס איז ער געלאפן צו א מצוה, מיט זיין מויל האט 

 ער געלערנט מענטשן צו דערקענען דעם באשעפער.

 : )ליקוטי אמרים, פרק כ״ג(דער הייליגער בעל התניא שרייבט 

ן   ן הֵּ בְרָכָה: הָאָבוֹת הֵּ כְרוֹנָם לִׁ ינוּ זִׁ ״וְזֶהוּ שֶׁאָמְרוּ רַבוֹתֵּ

ים   ים וּמֻבְדָלִׁ יהֶם כֻלָם הָיוּ קְדוֹשִׁׁ בְרֵּ הַמֶרְכָבָה, שֶׁכָל אֵּ

לָרָצוֹן   רַק  מֶרְכָבָה  נַעֲשוּ  וְלאֹ  הַזֶה,  עוֹלָם  נְיְנֵּי  עִׁ מֵּ

יהֶם״.   הָעֶלְיוֹן לְבַדוֹ כָל יְמֵּ

זיין גאנצע מציאות האט אויסגעדריקט: רבונו של עולם, 

איך בין דיינס! אלע מיינע כוחות שטייען גרייט צו טון 

 דיין רצון, צו אנטפלעקן דיין כבוד אויף דער וועלט!

זי   פארנט.  אין  ״אֵלָיו״  תורה  די  שטעלט  דערפאר 

דערציילט אונז וועגן אברהם אבינו: אויף אים רוהט די  

 שכינה.

 א קרבה אן קיין הפסק

יעצט   פון  נאך:  אונז  לערנט  הקדוש  החיים  אור  דער 

דארף מען שוין נישט דערציילן פון א נייעם ״וַיֵרָא״. 

די    -  ״מָצוּי הוּא לְפָנָיו״עס שטייט ״וַיאֹמֶר ה׳״, ווייל  

 שכינה רוהט אויף אים בקביעות! 

)פרק דער בעל התניא שרייבט אויף די אבות הקדושים  

שָׁעָה    :ל״ד( לוּ  אֲפִׁ יקוּ  פְסִׁ הִׁ לאֹ  לְעוֹלָם  יהֶם  יְמֵּ ״שֶׁכָל 

ים״.  בוֹן הָעוֹלָמִׁ שְׁמָתָם לְרִׁ ר דַעְתָם וְנִׁ לְקַשֵּ  אַחַת מִׁ

ווערטער:   די  אויף  אפשטעלן  זיך  ״לאֹ  לאמיר 

יקוּ״.  פְסִׁ  הִׁ

א ארבעטער ענדיגט זיין ארבעט און גייט אהיים. יעצט 

אברהם  ביי  ענינים.  אייגענע  זיינע  פאר  פריי  ער  איז 

אבינו האט דאס גאנצע לעבן געהערט צום אייבערשטן. 

אפרוען   דאס  מענטש,  א  מיט  רעדן  דאס  עסן,   -דאס 

 אלעס איז געווען פאר זיין רצון, פאר זיין כבוד.

נישטא קיין שעה וואס געהערט נישט צו אים. נישטא  

 קיין כח וואס בלייבט אויסער זיין עבודה. 

יעדן   אייבערשטן  מיטן  לעבן  צו  לעבן!  א  פאר  וואס 

מיטן   פארבונדן  זענען  נשמה  זיין  און  דעת  זיין  רגע! 

רבון העולמים, און אלעס וואס ער טוט קומט פון דער  

 איבערגעגעבנקייט. 

מיט   זיך  פארבינדט  מען  ווען  פלאקערט  הארץ  דאס 

אברהם אבינו'ס ברענעדיגער אהבה: צו זיין אזוי נאנט! 

צו לעבן אזוי איבערגעגעבן! אז דער גאנצער מענטש  

 זאל זיין א פלאץ וואו דער אייבערשטער רוהט! 

 מיין קרוין, מיין כבוד

צו:   לייגט  הקדוש  החיים  אור  דער  ״עֲטָרָה  און 

 לְראֹשׁוֹ״. 

א קרוין איז דער כבוד פונעם מלך. זי ווייזט אויף זיין 

 גרויסקייט און זיין מלכות. 

וואס איז געווען אברהם אבינו'ס קרוין? מיט וואס האט  

 ער זיך געפרייט? וואס איז געווען זיין העכסטער כבוד? 

 דער אייבערשטער רוהט אויף מיר! 

זיין  מיט  פארמעגן,  זיין  מיט  זיך  פרייט  מענטש  א 

שטעלע, מיט דעם וואס ער האט דערגרייכט. אברהם  

ער   וואס  דעם  אין  כבוד  זיין  געפונען  האט  אבינו 

 געהערט צום אייבערשטן. 

רבונו של עולם, איך געהער צו דיר. דורך מיר ווערט  

דיין רצון אויסגעפירט אויף דער וועלט. דאס איז מיין 

 גרויסקייט, דאס איז מיין קרוין!

פון די ווערטער פונעם אור החיים הקדוש קענען מיר  

האט   וואס  אהבה  דער  אין  זיין  מתבונן  אביסל  זיך 

איך האב   עולם,  רבונו של  זיין הארץ:  אין  געברענט 

 דיר! איך לעב פאר דיר! וואס נאך דארף איך בעטן?

 אויך מיט אונז -א ברית עולם 

פון  תורה  די  דערציילט  לך  לך  פרשת  פון  סוף  ביים 

אברהם אבינו'ס ברית מילה. גלייך דערנאך עפנט זיך  

לָיו ה׳״.אונזער פרשה:   ״וַיֵּרָא אֵּ

נאכדעם וואס ער איז אריין אין דער הייליגער ברית, 

 האט ער זוכה געווען צו דער השראת השכינה. 

אויך   געמאכט  אייבערשטער  דער  האט  ברית  די  און 

 :)בראשית י״ז, ז׳( מיט זיינע קינדער 

אַחֲרֶיךָ   זַרְעֲךָ  ין  וּבֵּ ינֶךָ  וּבֵּ י  ינִׁ בֵּ י  יתִׁ בְרִׁ אֶת  י  מֹתִׁ ״וַהֲקִׁ

וּלְזַרְעֲךָ   ים  אלֹהִׁ לֵּ לְךָ  הְיוֹת  לִׁ עוֹלָם  ית  בְרִׁ לִׁ לְדֹרֹתָם 

 אַחֲרֶיךָ״. 

ברית   א  קינדער.  דיינע  מיט  און  דיר  מיט  ברית  א 

 לדורות. א ברית עולם.

דער  אין  קדושה,  דער  אין  חלק  א  מיר  אויך  האבן 

 השראת השכינה?

דער אור החיים הקדוש אליין עפנט אונז דעם טויער.  

 אין זיין צווייטן פירוש שרייבט ער: 

גְלָה   נִׁ אָז  אַבְרָהָם  שֶׁמָל  אַחַר  י  כִׁ לוֹמַר  רְצֶה  יִׁ ״עוֹד 

ישָׁא קַדִׁ ימוּ  רְשִׁׁ יוּ״ד  בְשָרוֹ  צו(  בִׁ ר  )תנחומא  אוֹמֵּ וְהוּא   ,

הַזֹהַר מַאֲמַר  וְהוּא  ה׳,  לָיו  אֵּ צ״ה(  וַיֵּרָא  דף  א׳,  וְזֶה   )חלק 

ישָׁא שַׁרְיָא  ימָא קַדִׁ יהּ רְשִׁׁ לְשׁוֹנוֹ: וְכָל מַאן דְשַׁרְיָא בֵּ

ינְתָא״.  יהּ שְׁכִׁ  בֵּ

אים  ביי  איז  הברית  אות  הייליגער  דער  וואס  יעדער 

 רוהט ביי אים די שכינה. -פארהאן 

 יעדער איינער! -״וְכָל מַאן״ 

צו דער השראת השכינה,   א שייכות  אויך מיר האבן 

יעדער לויט זיין מדריגה. די ברית פון אברהם אבינו  

 גייט ווייטער אין זיינע קינדער!

צו   אויך  שוין  מען  רעדט  דא  נשמה,  אידישע  טייערע 

פון  קדושה  די  שיינען  קען  לעבן  דיין  אין  אויך  דיר. 

 השראת השכינה!

 די ירושה לעבט אין אונז 

דער הייליגער דגל מחנה אפרים, דער אייניקל פונעם  

גרויסן הייליגן גט׳ליכן בעל שם טוב הקדוש, שרייבט  

 : )פרשת לך לך, דיבור המתחיל ויאמר(

ית וְיֶשְׁנָהּ בְכָל אָדָם וּבְכָל זְמַן״.  צְחִׁ יא נִׁ י הַתוֹרָה הִׁ  ״כִׁ

פון דער  ווארט און יעדער אות  יעדער פסוק, יעדעס 

זמן. ובפרט די   יעדן  יעדן איד, אין  לייכט פאר  תורה 

 פרשיות פון אונזערע הייליגע אבות און זייער עבודה. 

 : )אליהו רבה, פרק כ״ה(אין תנא דבי אליהו  עס שטייטווי 

יעוּ  יַגִׁ מָתַי  לוֹמַר:  חַיָב  ל  שְרָאֵּ יִׁ מִׁ וְאֶחָד  אֶחָד  ״כָל 

צְחָק וְיַעֲקֹב״. ה אֲבוֹתַי אַבְרָהָם יִׁ  מַעֲשַי לְמַעֲשֵּ

פון   רעדט  אפרים  מחנה  דגל  דער  ווען  טאקע  און 

אברהם אבינו'ס אהבה, לערנט ער אז אויך מיר קענען  

קריאת   בשעת  עבודה  דער  אין  חלק  א  צו  זיין  זוכה 

 שמע: 

יכַל   כְנָס בְהֵּ ן הוּא בְכָל אָדָם וּבְכָל זְמַן, כְשֶׁהוּא נִׁ ״וְכֵּ

שְׁמוֹ   קְדֻשַת  עַל  נַפְשׁוֹ  ר  וּמוֹסֵּ גָדוֹל,  קוּת  דְבֵּ בִׁ אַהֲבָה 

ךְ״ תְבָרֵּ  .)שם( יִׁ

דור קען אריינגיין אין היכל  אויך א איד אין אונזער 

האהבה! זיך אנפילן מיט אהבת השם און איבערגעבן  

 זיין נשמה צום אייבערשטן! 

״אַהֲבָה מְסֻתֶרֶת   :)פרק י״ח(דער בעל התניא רופט דאס  

ינוּ״.  אֲבוֹתֵּ יא יְרֻשָה לָנוּ מֵּ ל, שֶׁהִׁ שְרָאֵּ ב כְלָלוּת יִׁ  שֶׁבְלֵּ

פון  ירושה  א פארבארגענע אהבה לעבט אין אונז, א 

 אונזערע אבות. 

א מענטש קען טראכטן: איך קען דאך מיינע טרדות,  

מיינע שוואכקייטן, מיין צושפרייטע מחשבה. ווי קום  

 איך צו אזא אהבה? 

איז  זי  ווען  אויך  פארהאן  איז  ירושה  די  אבער 

צום   אהבה  אן  ליגט  נשמה  זיין  אין  טיף  פארבארגן. 

זי קען זיך אויפוועקן און באלייכטן  אייבערשטן, און 

 זיין הארץ!

עס איז דא א האפענונג פאר מיין הארץ! אויך איך קען 

 בענקען צו אים און זיך פרייען מיט זיין קרבה! 

 א מרכבה לרצון השם -דיין האנט 

אונזערע   צו  ווערטער  די  ברענגט  התניא  בעל  דער 

 : )פרק כ״ג(אייגענע הענט און פיס ממש  

צְוָה, שֶׁכֹחַ   ים הַמִׁ י גוּף הָאָדָם הַמְקַיְמִׁ בְרֵּ ן גַם אֵּ ״וְעַל כֵּ

בָהֶם   מְלֻבָשׁ  ית  הָאֱלֹהִׁ נֶפֶשׁ  שֶׁל  הַמַעֲשֶה  ינַת  וּבְחִׁ

ם נַעֲשוּ מֶרְכָבָה מַמָשׁ   צְוָה, הֵּ יוּם הַמִׁ שְׁעַת מַעֲשֶה וְקִׁ בִׁ

 לָרָצוֹן הָעֶלְיוֹן. 

צְוָה   מִׁ עוֹשָה  אוֹ  ים  יִׁ לָעֲנִׁ צְדָקָה  הַמְחַלֶקֶת  הַיָד  כְגוֹן 

הַפֶה   ן  וְכֵּ צְוָה,  מִׁ דְבַר  לִׁ הַמְהַלְכוֹת  ם  וְרַגְלַיִׁ אַחֶרֶת, 

ר   שֶׁמְהַרְהֵּ וְהַמֹחַ  תוֹרָה,  י  בְרֵּ דִׁ ים  שֶׁמְדַבְרִׁ וְלָשׁוֹן 

גְדֻלַת ה׳ בָ  ם וּבִׁ רְאַת שָׁמַיִׁ י תוֹרָה וְיִׁ בְרֵּ  רוּךְ הוּא״. בְדִׁ

 לאמיר קוקן אויף דער אייגענער האנט. 

זי איז א גאנצן טאג פארנומען. זי ארבעט, זי טראגט,  

זי ערלעדיגט. און יעצט נעמט זי א מטבע און גיט עס  

 פאר אן ארעמאן.

 ״מֶרְכָבָה מַמָשׁ״!   וואס האט זיך דא אפגעטון?

פארן  מרכבה  א  געווארן  איז  ודם,  בשר  האנט,  מיין 

רצון העליון! דער באשעפער פון אלע וועלטן האט מיר  

געגעבן די זכיה אויסצופירן מיט מיינע אייגענע הענט  

 זיין הייליגן רצון! 

,  וויפיל מאל האב איך געגעבן צדקה און ווייטערגעגאנגען 

אן צו דערקענען וואס איך האב זוכה געווען. און דא  

א   פאר  וואס  מיר  ווייזט  און  התניא  בעל  דער  קומט 

 קדושה עס ליגט אין דער מעשה!

 דיין האנט! דיין מצוה! 

וואס פאר אן אהבה האט דער אייבערשטער צו אונז!  

ער גיט אונז הענט און פיס, און מיט די זעלבע כוחות  

 ווערן מיר א מרכבה פאר זיין רצון! 

רבונו של עולם, וויפיל קדושה האסטו אריינגעלייגט  

 אין מיין לעבן!

 יחוד וואס איז פארהאן  רגרעסטע ערד

הייליגע,   די  ווייטער  לערנען  לאמיר  יעצט  און 

פייערדיגע ווערטער פונעם בעל התניא, נשמתו בגנזי  

הייליגן  זיין  פון  זיך  גיסט  פייער  פלאם  א  מרומים. 

,  ״שַׁלְהֶבֶתְיָה״פעדער, אש שחורה על גבי אש לבנה,  

ים לאֹ יוּכְלוּ לְכַבוֹת אֶת הָאַהֲבָה״ וואס   ם רַבִׁ )שיר   ״מַיִׁ

 !ז׳(–השירים ח׳, ו׳ 

נאך טיפערע קרבה. בשעת א   ער אנטפלעקט אונז א 

איד לערנט תורה, ווערן זיין מחשבה, זיין דיבור און  

 זיין נשמה אליין פאראייניגט מיטן רצון העליון:

וְכֹחַ  שֶׁבַמֹחַ,  תוֹרָה  י  בְרֵּ בְדִׁ רְהוּר  וְהַהִׁ הַמַחֲשָׁבָה  ״אַךְ 

ים  ימִׁ ים הַפְנִׁ ם לְבוּשִׁׁ י תוֹרָה שֶׁבַפֶה, שֶׁהֵּ בְרֵּ בוּר בְדִׁ הַדִׁ

עַצְמָהּ  ית  הָאֱלֹהִׁ נֶפֶשׁ  ן  שֶׁכֵּ וְכָל  ית,  הָאֱלֹהִׁ נֶפֶשׁ  שֶׁל 

ים מַמָשׁ  חוּד גָמוּר בָרָצוֹן   הַמְלֻבֶשֶׁת בָהֶם, כֻלָם מְיחָֻדִׁ בְיִׁ

י רָצוֹן הָעֶלְיוֹן הוּא הוּא  הָעֶלְיוֹן, וְלאֹ מֶרְכָבָה לְבַד, כִׁ

ר בָהּ״  ר וּמְדַבֵּ  .)פרק כ״ג(   הַדְבַר הֲלָכָה עַצְמָהּ שֶׁמְהַרְהֵּ

 וואס קומט צו ביים לערנען תורה?

די האנט וואס גיט צדקה פירט אויס דעם רצון השם.  

ביים לערנען תורה קומט זיין חכמה און זיין רצון אריין  

דער   ווערט  און  פארשטאנד,  מענטשנס  דעם  אין 

 אינהאלט פון זיין מחשבה ממש! 

א איד זיצט פאר דער גמרא. ער לערנט און פארשטייט 

נישט. ער גייט איבער די ווערטער, ער פלאגט זיך, ער 

 און פלוצלינג ווערט אים ליכטיג.  -זוכט דעם פשט 

 יעצט פארשטיי איך! 

לאמיר זיך אפשטעלן אין דעם טייערן רגע. וואס האב  

איך פארשטאנען? וואס פאר א חכמה האב איך משיג  

 געווען? 

אייבערשטן פונעם  חכמה  האט  ,  אליין  די  ער  וואס 

 אין די ווערטער פון דער תורה! אריינגעלייגט

די הלכה וואס איז מיר קלאר געווארן, די סברא וואס  

זיין חכמה און   -   איך האב פארשטאנען פון  איז  דאס 

זיין רצון יתברך. און יעצט איז די הייליגע חכמה אין  

מיין שכל! מיין מחשבה טראכט אין איר, פארשטייט 

 זי, ווערט אנגעפילט מיט איר!

זיין תורה אויף   דער אייבערשטער האט אונז געגעבן 

אן אופן אז אונזער שכל זאל זי קענען פארשטיין. ער  

האט מזכה געווען א מענטש פון בשר ודם צו משיג זיין 

 פון זיין הייליגער חכמה און זיך פאראייניגן מיט איר! 

 : )פרק ה׳(ווי דער בעל התניא איז מרחיב 

כְלוֹ פְסָק זֶה, כַהֲלָכָה   יג בְשִׁ עַ וּמַשִׁ י כְשֶׁאָדָם יוֹדֵּ ״הֲרֵּ

יג   י זֶה מַשִׁ ים, הֲרֵּ שְׁנָה אוֹ גְמָרָא אוֹ פוֹסְקִׁ הָעֲרוּכָה בְמִׁ

הַקָּדוֹשׁ   שֶׁל  וְחָכְמָתוֹ  רְצוֹנוֹ  כְלוֹ  בְשִׁ יף  וּמַקִּׁ ס  וְתוֹפֵּ

בֵּ  יסָא  תְפִׁ מַחֲשָׁבָה  ית  דְלֵּ הוּא,  רְצוֹנוֹ  בָרוּךְ  בִׁ וְלאֹ  יהּ 

הָעֲרוּכוֹת   בַהֲלָכוֹת  תְלַבְשׁוּתָם  בְהִׁ ם  אִׁ י  כִׁ וְחָכְמָתוֹ, 

כְלוֹ מְלֻבָשׁ בָהֶם.   לְפָנֵּינוּ. וְגַם שִׁ

מְצָא   חוּד כָמוֹהוּ וְלאֹ כְעֶרְכוֹ נִׁ ין יִׁ פְלָא שֶׁאֵּ חוּד נִׁ וְהוּא יִׁ

כָל   ים מַמָשׁ מִׁ ים וּמְיוּחָדִׁ הְיוֹת לַאֲחָדִׁ יוּת, לִׁ כְלָל בְגַשְׁמִׁ

נָה״.   צַד וּפִׁ

נָה״!  כָל צַד וּפִׁ זיין חכמה ווערט אויפגענומען אין    ״מִׁ

א  איר.  אין  פארזונקען  איז  מיין שכל  און  מיין שכל, 

יחוד נפלא וואס אין גשמיות איז נישטא קיין פארגלייך  

 דערצו!

אונז   האסטו  מתנה  א  פאר  וואס  עולם,  של  רבונו 

געגעבן! ווי נאנט האסטו אונז געברענגט צו דיר מיט  

 דיין תורה!

״וְלאֹ מֶרְכָבָה  יעצט לייכטן די ווערטער פון פרק כ״ג:  

 -די מחשבה, דער דיבור און די נשמה אליין    לְבַד״!

חוּד גָמוּר בָרָצוֹן הָעֶלְיוֹן״!  ים מַמָשׁ בְיִׁ  ״כֻלָם מְיחָֻדִׁ

 און דער בעל התניא לייגט צו:

ין  בְאֵּ מַמָשׁ  ים  מְיחָֻדִׁ לוּ  אֵּ וּלְבוּשֶׁיהָ  הַנֶפֶשׁ  גַם  י  ״הֲרֵּ

חוּד   חוּד, כְיִׁ ית הַיִׁ סוֹף בָרוּךְ הוּא בְאוֹתָהּ שָׁעָה בְתַכְלִׁ

בְמַהוּתוֹ   הוּא  בָרוּךְ  הַקָּדוֹשׁ  שֶׁל  וּמַחֲשַׁבְתוֹ  בוּרוֹ  דִׁ

יל״ זְכָר לְעֵּ  .)פרק כ״ג( וְעַצְמוּתוֹ כַנִׁ

ווען  נישט אנפאנגען צו ברענען,  ווי קען דאס הארץ 

 מען ליינט אזעלכע ווערטער?

און מיין   -איך זיץ דא ביים טיש, איך לערן זיין תורה  

 נשמה ווערט פאראייניגט מיט אים יתברך! 

ין סוֹף בָרוּךְ הוּא״!  ים מַמָשׁ בְאֵּ  ״מְיחָֻדִׁ

דאס הארץ פלאקערט און בענקט: רבונו של עולם, דיין 

תורה אין מיין מחשבה, דיינע ווערטער אין מיין מויל, 

און מיין נשמה דבוק אין דיין רצון! ווי טייער איז צו זיין 

 א איד, צו עפענען דיין ספר און לערנען דיין תורה!

די נשמה וויל זיך אנהאלטן אין די הייליגע ווערטער. נאך  

נאך אביסל   א הלכה פארשטיין,  נאך  לערנען,  פסוק  א 

 פארברענגען אין דער חכמה פון איר טאטן אין הימל! 

 און דער בעל התניא זאגט נאך:

עֹז   וְיֶתֶר  ת  בְיֶתֶר שְאֵּ חוּדָם הוּא  שֶׁיִׁ אֶלָא  ״וְלאֹ עוֹד, 

ים,   עֶלְיוֹנִׁ בְעוֹלָמוֹת  הוּא  בָרוּךְ  סוֹף  ין  אֵּ אוֹר  חוּד  יִׁ מִׁ

בַנֶפֶשׁ   מַמָשׁ  לוּי  בְגִׁ הוּא  הָעֶלְיוֹן  שֶׁרָצוֹן  אַחַר  מֵּ

ים בַתוֹרָה״   .)שם( וּלְבוּשֶׁיהָ הָעוֹסְקִׁ

חוּד  לאמיר ליינען נאכאמאל:   יִׁ ת וְיֶתֶר עֹז מִׁ בְיֶתֶר שְאֵּ

ים!  ין סוֹף בָרוּךְ הוּא בְעוֹלָמוֹת עֶלְיוֹנִׁ  אוֹר אֵּ

מען דארף גלייבן די הייליגע ווערטער כפשוטם. מיר 

זענען נישט משיג זייער גאנצע טיפעניש, אבער דאס  

איז דער אמת וועגן אונזער לימוד התורה, וועגן דער  

 קרבה וואס דער אייבערשטער איז אונז מזכה! 

איז   ער  און  לערנען  דאס  מענטש  א  ענדיגט  אמאל 

, אזוי ווייניג  צעבראכן: אזוי ווייניג האב איך אנגעיאגט

אבער ווי שטארק דארף ער זיך  .  האב איך פארשטאנען

צו   געווען  זוכה  יא  האט  ער  וואס  דעם  מיט  פרייען 

געוואלדיגע   א  באקומען  דאך  האט  ער  פארשטיין! 

 קרבה צו זיין באשעפער! 

טייערער איד, קוק וואס פאר אן אוצר דו האסט! קוק  

 וואס עס ליגט אין א מינוט לימוד התורה!

מען   השתוקקות.  פון  איבערגענומען  ווערט  נשמה  די 

הייליגע  די  אין  אנכאפן  זיך  ספר,  דעם  כאפן  וויל 

ווערטער: רבונו של עולם, דיין תורה! דיין חכמה! דיין 

 רצון! איך וויל זיך דערנענטערן צו דיר!

 אויך אינמיטן די טרדות 

ביי די אבות הקדושים איז די דבקות געווען שטענדיג.  

מיר האבן נאך אסאך אויף וואס צו בענקען. אבער אויך  

ביי אונז איז דער קשר אין יעדער מצוה אן אמת, און אויך  

 עבודת השם.   איין שטיק   קענען ווערן די איבריגע שעות  

 : )פרק ל״ד(דער בעל התניא שרייבט 

הְיֶה מָכוֹן   ק בְמַשָא וּמַתָן יִׁ ״וְגַם שְׁאָר הַיוֹם כֻלוֹ שֶׁעוֹסֵּ

יעוֹ״. יגִׁ ן מִׁ תֵּ ינַת הַצְדָקָה שֶׁיִׁ נְתִׁ ךְ בִׁ תְבָרֵּ בְתוֹ יִׁ  לְשִׁׁ

א מענטש ארבעט פאר פרנסה און גיט צדקה פון זיין 

א   ארבעטסטאג  זיין  אויך  ווערט  דערמיט  פארדינסט. 

 מכון לשבתו יתברך! 

וואס פאר א ליכטיגקייט פאר א איד וואס פלאגט זיך  

פאר פרנסה! אויך זיין ארבעט קען האבן א חלק אין 

עבודת השם. פון זיינע כוחות און פון זיין פארדינסט 

 ווערן געטון מצוות. 

מיטן כח פון דאס עסן לערנט ער און דאוונט. פון זיין  

פרנסה העלפט ער אנדערע. אין זיין שטוב בויט ער א  

א   דא  איז  טרדות  די  אינמיטן  אויך  תורה.  פון  לעבן 

 פלאץ פאר קדושה און קרבת השם!

און ער בארימט   -ער איז אונזער קרוין 

 זיך מיט אונז 

און יעצט באקומען די ווערטער ״עֲטָרָה לְראֹשׁוֹ״ א נייע  

 ליכטיגקייט. 

וואס איז מיין כבוד? איך בין א איד. איך געהער צום 

זיינע   תורה,  זיין  געגעבן  מיר  האט  ער  אייבערשטן. 

 מצוות, די זכיה צו זיין נאנט צו אים.

ביי תפילין של ראש ווערט דער קשר אנטפלעקט, ווי  

י   :)ברכות ו׳ ע״א(די גמרא דרש׳נט  י הָאָרֶץ כִׁ ״וְרָאוּ כָל עַמֵּ

מֶךָ״ קְרָא עָלֶיךָ וְיָרְאוּ מִׁ ם ה׳ נִׁ  . )דברים כ״ח, י׳( שֵּׁ

ין שֶׁבָראֹשׁ״.  לִׁ לוּ תְפִׁ ר: אֵּ יעֶזֶר הַגָדוֹל אוֹמֵּ י אֱלִׁ  ״רַבִׁ

דער שם השם וואס רוט אויף א איד איז זיין קרוין, זיין  

 כבוד און זיין שטארקייט! 

 און וואס שטייט אין די תפילין פונעם אייבערשטן? 

י   וּמִׁ  ... בְהוּ?  יב  כְתִׁ מַה  עָלְמָא  י  דְמָרֵּ ין  לִׁ תְפִׁ ״הָנֵּי 

ל גוֹי אֶחָד בָאָרֶץ״ שְרָאֵּ  .)שם( כְעַמְךָ יִׁ

זיך מיט אים, און ער כביכול בארימט  מיר בארימען 

 זיך מיט אונז! 

נאנטקייט! דער  וואס פאר א  וואס פאר א ליבשאפט! 

אונז  עולמות  אלע  פון  האט  באשעפער  גרויסער 

אויסגעקליבן צו זיין זיין פאלק, און ער שרייבט כביכול 

 אין זיינע תפילין דעם שבח פון אידישע קינדער!

דער שבח נעמט אריין גאנץ כלל ישראל. יעדע אידישע  

נשמה האט א חלק אין דעם הייליגן פאלק: סיי די וואס  

לייגן תפילין יעדן טאג, און סיי די וואס זאגן ״שֶׁעָשַנִי  

כִרְצוֹנוֹ״. דער אייבערשטער שטאלצירט זיך מיט ״עַמְךָ  

 מיט יעדן איינציגסטן איד!  -יִשְרָאֵל״ 

 מיר אלע שטייען אין דער ברית

אברהם אבינו איז געווארן א מרכבה פאר דער שכינה 

הקדושה, דורך דעם ברית מילה וואס ער האט געמאכט  

ית״מיטן אייבערשטן,   הַבְרִׁ מוֹ  עִׁ ח׳)  ״וְכָרוֹת  ט׳,    . (נחמיה 

דאן איז דער אייבערשטער געקומען רוען אויף אים,  

 אויף אלעמאל, א קרוין אויף זיין קאפ.

פון   ברית  דער  אין  געווארן  אריינגעפירט  זענען  מיר 

 אברהם אבינו! 

דער זעלבע אייבערשטער האט זיך מיט מיר צוגעבונדן 

דְשָׁנוּ  ווען מיין טאטע האט געמאכט די ברכה:   אֲשֶׁר קִׁ

ינוּ יתוֹ שֶׁל אַבְרָהָם אָבִׁ בְרִׁ יסוֹ בִׁ וָּנוּ לְהַכְנִׁ צְוֹתָיו וְצִׁ  . בְמִׁ

אייבערשטער   דער  ווען  מענער,  די  נאר  נישט  אבער 

י האט געזאגט פאר אברהם אבינו   יתִׁ י אֶת בְרִׁ מֹתִׁ ״וַהֲקִׁ

ית עוֹלָם בְרִׁ ין זַרְעֲךָ אַחֲרֶיךָ לְדֹרֹתָם לִׁ ינֶךָ וּבֵּ י וּבֵּ ינִׁ ",  בֵּ

מיינט מען אלע קינדער. ווי די גמרא זאגט אין די סוגיא  

ילָא דָמְיָא״  :)עב"ז כ"ז ע"א(פון מילה   מְהִׁ שָה כְמַאן דִׁ  . ״דְאִׁ

אלע   געבינדן  האט  משה  וואס  ברית  די  אויך  אזוי 

ווי   אייבערשטן.  מיטן  נשמות  זאגט אידישע    די תורה 

 : י"א(-)דברים כ"ט, ט' 

יכֶם פְנֵּי ה׳ אֱלֹהֵּ ים הַיוֹם כֻלְכֶם לִׁ צָבִׁ טַפְכֶם  ...  ״אַתֶם נִׁ

יכֶם ית ה׳ אֱלֹהֶיךָ... נְשֵּׁ בְרִׁ  ״. לְעָבְרְךָ בִׁ

טייערע אידישע נשמה, דו שטייסט אין דער ברית. דו  

געהערסט צו אים. דו האסט א חלק אין דער ירושה פון  

 אברהם אבינו. 

די ווערטער קענען אויפוועקן אזא שמחה אין הארץ:  

 רבונו של עולם, איך בין דיינס! 

 טאטע, וועק אויף מיין הארץ!

   לאמיר זיך אפשטעלן ביי די הייליגע ווערטער:

י מָצוּי הוּא לְפָנָיו עֲטָרָה לְראֹשׁוֹ״.   ״כִׁ

 דער אייבערשטער איז מיין קרוין.

איך בין אויך א קינד פון אברהם אבינו. אויך אין מיר  

לעבט זיין ירושה, אן אהבה מסותרת צום אייבערשטן.  

אמאל, אבער די ווערטער פון  איר  די טרדות פארדעקן  

די צדיקים וועקן מיך אויף: ווייס צו וועמען דו געהערסט!  

 וואס פאר א קרבה ווארט אויף דיר אין תורה און מצוות! 

מיין   רצון.  זיין  פאר  א מרכבה  ווערן  מיין האנט קען 

מחשבה קען משיג זיין פון זיין חכמה. מיין נשמה אליין 

 קען זיך פאראייניגן מיט אים!

נישט משיג, אבער איך גלייב די טאקע דאס  איך בין  

ווערטער פון די צדיקים. דאס איז דער אמת אויך וועגן  

 מיין תורה און מיינע מצוות. 

לאמיר דאס יעצט אריינלאזן אין הארץ. לאזן די נשמה  

 בענקען, און זיך ווענדן צו איר טאטן אין הימל. 

 רבונו של עולם, איך דאנק דיר אז איך געהער צו דיר! 

דיר,   דאנק  דער  איך  פאר  נשמה,  אידישע  מיין  פאר 

הייליגער ברית, פאר דער ירושה פון אונזערע אבות.  

צו   זכיה  פאר דער  דיינע מצוות,  און  דיין תורה  פאר 

 ווערן א מרכבה פאר דיין רצון!

מיט די הענט וואס דו האסט מיר געגעבן טו איך דיינע  

געשאנקען   מיר  האסט  דו  וואס  שכל  מיטן  מצוות. 

און   כוחות  מיר  גיבסט  דו  תורה.  דיין  איך  פארשטיי 

 ביסט מיך מזכה זיי איבערצוגעבן צו דיר! 

מיין  וויפיל מאל האב איך געגעבן צדקה אן צו באמערקן: 

וויפיל מאל    האנט איז געווארן א מרכבה פאר דיין רצון! 

האב איך פארשטאנען א דבר תורה, אן צו דערקענען אז  

 דיין הייליגע חכמה האט זיך אנגעטון אין מיין שכל! 

  !זיסער טאטע, האב רחמנות אויף מיר   טאטע,   ר הייליגע 

עפען מיינע אויגן! עפען מיין הארץ צו דערקענען די  

 זכיה, זיך צו פרייען און ברענען פון ליבשאפט צו דיר! 

וועק אויף אין מיר די מידת האהבה פון אברהם אבינו.  

הייליגער  זיין  מיט  פארבינדן  צו  זיך  מזכה  מיך  זיי 

 אהבה, מיט דער ירושה וואס לעבט אין מיר. 

ער האט דיר איבערגעגעבן אלע זיינע כוחות. זיין גאנצער  

און ער איז מיין טאטע!    - לעבן איז געווען פאר דיין כבוד  

דער   פון  אהבה,  דער  פון  פונק  א  מיר  אין  אויף  וועק 

 איבערגעגעבנקייט, פון דער שמחה צו לעבן פאר דיר! 

רעדן  זאל  מויל  מיין  חסד,  טון  זאלן  הענט  מיינע 

מיין מחשבה   געפעלן,  צום  דיר  זענען  וואס  ווערטער 

זאל לייכטן מיט דיין תורה. אויך אינמיטן מיינע טרדות  

 זאל מיין לעבן זיין געווענדט צו דיין עבודה. 

נעם אן מיין תורה, מיינע מצוות און מיינע געגועים.  

אבינו'ס   אברהם  פון  נשמה  א  דיר  פאר  שטייט  עס 

דיר.   צו  אהבה  איר  שפירן  צו  בענקט  וואס  קינדער, 

דער   פון  פארזוכן  מיך  לאז  נאנט, טאטע.  מיך  ברענג 

 זיסקייט פון דיין קרבה! 

דו האסט אונז געלערנט דורך דעם אור החיים הקדוש  

ווי אברהם אבינו איז געווארן א מרכבה לשכינתך, און 

י מָצוּי הוּא לְפָנָיו עֲטָרָה  דו ביסט געווען זיין קרוין:   ״כִׁ

 לְראֹשׁוֹ״. 

טאטע, איך בין אויך פון זיינע קינדער! זיי מיך מזכה  

מרכבה   א  ווערן  און  כוחות  מיינע  איבערצוגעבן  דיר 

פאר דיין רצון. זאל מיין הארץ דערקענען אז דאס איז  

אז איך בין דיינס, און דו    -מיין קרוין און מיין כבוד  

 רוהסט ביי מיר! 

דו ביסט מיין שמחה. דו ביסט מיין כבוד. דו ביסט  

 מיין גאנצע תפארת.

און דו ביסט מיין   - , רבונו של עולם  בין דיינס  איך

 קרוין! 

 

 לכל ענייני הגליון 

 דוד איגל
054-8498791 

dudle148@gmail.com 

